
AKSIYADORLIK 
JAMIYATLARIGA KAPITAL 
BOZORIDAN MOLIYAVIY 
RESURSLAR JALB QILISH 
MEXANIZMI VA UNING 
AMALDAGI HOLATI TAHLILI
Muydinov Shohruh Najmiddin o‘g‘li
Toshkent Moliya instituti mustaqil izlanuvchisi

Annotatsiya: Maqolada mamlakatimizda aksiyadorlik jamiyatlariga kapital bbozoridan moliyaviy resurslar jalb qilishning 
mohiyati, tahlili va hozirgi holat bo‘yicha ma’lumotlar keltirilgan. Mavzuga oid olimlarning ilmiy nazariy qarashlari tahlil 
qilinib, aksiyadorlik jamiyatlari faoliyatiga moliyaviy resurlar jalb qilish buyicha xulosa va takliflar keltirilgan.

Kalit so‘zlar: Aksiya, korpotiv, moliya, bozor, bank, investitsiya, tijorat, kredit, emissiya, kapital, globallashuv, fond, birja.
Abstract: The article provides information on the nature, analysis and current state of attracting financial resources from 
the capital market to joint-stock companies in our country. The scientific theoretical views of the scientists on the topic are 
analyzed, and conclusions and proposals are presented regarding the involvement of financial resources in the activities 
of joint-stock companies.

Key words: Stock, corporate, finance, market, banking, investment, commerce, credit, issue, capital, globalization, fund, 
exchange.
Аннотация: В статье представлена   информация о природе, анализе и современном состоянии привлечения 
финансовых ресурсов с рынка капитала в акционерные общества в нашей стране. Проанализированы научно-те-
оретические взгляды ученых на данную тему, а также представлены выводы и предложения относительно привле-
чения финансовых ресурсов в деятельность акционерных обществ.

Ключевые слова: Фондовый, корпоративный, финансы, рынок, банковское дело, инвестиции, коммерция, кредит, 
эмиссия, капитал, глобализация, фонд, обмен.

K I R I S H
Iqtisodiyot korporativ sektor aksiyadorlik jamiyatlarini modernizatsiyalash, texnik va texnologik yangilash, 

uning raqobatdoshligini keskin oshirish, eksport salohiyatini yuksaltirish, innovatsion va energiyani tejaydigan 
texnologiyalarga asoslangan yangi ishlab chiqarishlarni tashkil etish, jahon bozorida talab mavjud bo‘lgan 
yangi turdagi tovarlar ishlab chiqarishni o‘zlashtirish va shu orqali mamlakatimizning moliyaviy-iqtisodiy barqa-
rorligini ta’minlashda bank tizimi tomonidan olib borilayotgan investitsion siyosat o‘z samarasini bermoqda. 
Tijorat banklari tomonidan 2019-yil davomida tijorat banklari tomonidan iqtisodiyot real sektori korxonalarining 
investitsion loyihalarini moliyalashtirishga 88,3 trln. so‘m yoki 2018-yilga nisbatan 2,3 barobar ko‘p investitsion 
kreditlar, shu jumladan, xorijiy kredit liniyalari hisobidan 2,1 mlrd. AQSH dollari miqdorida kreditlar ajratildi. 
2018-yilda esa korporativ sektora aksiyadorlik jamiyatlariga jami 38,8 trln. so‘m investitsion kreditlar ajratilgan 
bo‘lsa bu ko‘rsatkich 2017-yilga nisbatan 2,4 barobarga ortiqni tashkil qiladi (2.6-rasm).

Bunda banklarning investitsiyaviy faoliyati ustuvor ravishda tarmoqlarni rivojlantirish, mahalliylashtirish va 
hududlarni rivojlantirish Dasturlariga kiritilgan loyihalarni o‘z vaqtida va to‘liq moliyalashtirishni ta’minlashga 
qaratildi.

Agar 2014 yil mobaynida korxonalarni modernizatsiya qilish, texnologik va texnik jihatdan qayta jihozlash 
maqsadlariga tijorat banklari tomonidan jami 8547,2 mrld. so‘m yoki 2013-yilga nisbatan 1,2 barobar ko‘p inves-
titsion kreditlar ajratildi. 2016-yilda Respublika bo‘yicha jami 12200,6 mlrd.so‘m investitsion kreditlar ajratilgan 
bo‘lib bu ko‘rsatkich 2015-yilga nisbatan 20 % ga ko‘p demakdir. 2017-yilga kelib ushbu ko‘rsatkich 14400 mlrd.
so‘mdan oshganligini ko‘rishimiz mumkin.

2.6-rasm: Tijorat banklari tomonidan korporativ sektor aksiyadorlik jamiyatlariga ajratilgan investitsion kreditlar 
hajmi (mlrd.so‘mda)1

Tijorat banklarining O‘zbekiston ikkilamchi birja bozorida sotilgan aksiyalarining hajmi 2015-yilda 37,35% 
ni tashkil etdi. Qolgan qismi esa banklarning yangi emissiya qilingan aksiyalarining joylashtirishi birlamchi bozor 
ulushiga to‘g‘ri keldi. Qo‘yida ko‘rsatilgan 2.7-rasm «Toshkent» Respublika fond birjasida banklarning qimmatli 
qog‘ozlari bilan savdolar hajmi tahlili shuni ko‘rsatmoqdaki, 2018-yil oxiriga qadar savdolar hajmining asosiy 
qismi tijorat banklari tomonidan amalga oshirilayotganligini ko‘rsatadi. 2016-yilda bank tomonidan qimmatli 
qog‘ozlar bilan amalga oshirilgan bitimlarning umumiy hajmi 151,8 mlrd. so‘mni tashkil etdi, 2018-yil yakuniga 
kelib ularning hajmi 591,6 mlrd. so‘mga yetdi va banklarning umumiy savdolar hajmidagi ulushi 86,1 foizni 
tashkil etdi.

2.7-rasm: Iqtisodiyot bank sektorining 2016-2019-yillarda fond birjasida qimmatli qog‘ozlar bilan savdolari 
hajmi2

2019-yilda banklar qimmatli qog‘ozlari bilan amalga oshirilgan savdolar hajmi biroz pasayganligiga qara-
masdan, banklarning savdolar hajmi 319,5 mlrd. so‘mni tashkil etib, umumiy savdo hajmining 72,8 foizni tashkil 
etdi.

Tijorat banklarining O‘zbekistondagi korxonalarni innovatsion rivojlantirish manfaatlarida ishtirok etishini 
tashkil etishning afzalligi shundaki, ular nafaqat an’anaviy kreditorlar va moliya bozorining operatorlari sifatida, 
balki institutsional investorlar, investitsiya maslahatchilari, investitsiya vositachilari va qimmatli qog‘ozlar bozo-
rida boshqa professional ishtirokchilar sifatida ham ishtirok eta oladilar.

Ta’kidlash lozimki, keyingi yillarda tijorat banklarini xalqaro investorlarga sotish, ustav kapitalida davlatning 
ulushini bosqichma-bosqich kamaytirish borasida keng ko‘lamli ishlar amalga oshirib kelinmoqda. Shunday 

1 http://cbu.uz/oz/statistics/financing/73901/ - O‘zbekiston Respublikasi Markaziy bankining rasmiy veb sayti ma’lumotlari asosida 
tayyorlandi.

2 “Toshkent” RFB ning 2016-2019-y. hisobotlari asosida muallif tomonidan tuzilgan.

bo‘lsada, tahlil obyekti sifatida tanlab olingan “Asaka” bankning ustav kapitalidagi davlat ulushi bo‘yicha 
aksincha holat kuzatilganligini ko‘rish mumkin, 2015-yilda ushbu ko‘rsatkich 67% ni tashkil etgan bo‘lsa, 2019-
yilga kelib 98,18% ga oshganligini ko‘rish mumkin. 2019-yilda iqtisodiyotning moliya sektori aksiyadorlik jami-
yatlari tomonidan fond bozoridan moliyaviy resurslar jalb qilish hajmi 2018-yilga nisbatan 16% ga oshgan holda 
avvalgi yillarga nisbatan 281,9 mlrd.so‘mdan oshdi.

Shundan, jami 7 567 bitim qayd etilgan. Bitimlar soni bo‘yicha eng faol banklardan bo‘lib “O‘zsanoatqu-
rilishbank” ATB, “Xamkorbank” ATB va “Ipteka – Bank”AITB hisoblanib, aksiyalar bilan mos ravishda 2 763 ta, 
2002 ta va 1786 ta bitim amalga oshirilgan.

Ta’kidlash lozimki, korxonalarda ustav kapitalida davlat ulushini yuqori bo‘lishi kapital bozoridan moliyaviy 
resurslarni jalb qilishda zamonaviy moliyaviy instrumentlarga bo‘lgan intilishlari va innovatsiyalarni olib kirishda 
mustaqil yondashuvni chegaralaydi. 2019-yil davomida mamlakatimizning jami 18 ta tijorat banklari tomonidan 
“Toshkent” Respublika fond birjasida emitent sifatida aksiyalar bilan oldi-sotdi bitimlar amalga oshirilgan.

2.5-jadval ma’lumotlaridan ko‘rinadiki, mamlakatimiz moliya sektori tashkilotlari tomonidan 2019-yil 
mobaynida 300,0 mlrd. so‘mga yaqin mablag‘lar aksiyalar emissiya qilish orqali jalb qilingan bo‘lsa, moliyaviy 
resurslar jalb qilishda muhim instrument sanalgan korporativ obligatsiyalar chiqarish yo‘li orqali amaliyot hajmi 
pastligicha saqlanib qolmoqda.

2.5-jadval: 2019-yilda iqtisodiyotning moliya sektori korxonalari tomonidan fond bozori orqali moliyaviy 
resurslarni jalb qilish tahlili
№ Emitent Aksiya soni (ming, dona) Summa (mln.so‘m) Bitim soni

1 “Agrobank” ATB 7449,1 8073,5 91
2 “Davr-bank” XATB 2717,9 13589,9 7
3 “Hamkorbank” ATB 933713,8 36890,1 2 002
4 “HI-TECH BANK” XATB 10319,1 16195,5 14
5 “Ipoteka-bank” ATIB 1809055,1 2794,1 1 786
6 “Kapitalbank” ATB 71639,1 74252,7 21
7 “Mikrokreditbank” ATB 103,2 110,726 43
8 “O‘zsanoatqurilishbank” ATB 312108,5 5908,6 2 763
9 “Ravnaq-bank” XATB 14847,9 14850,2 18
10 “Trastbank” XAB 12834,2 14554,7 152
11 “Turkiston” XATB 50720,7 50720,8 65
12 “Turonbank” ATB 38,9 83,7 71
13 “Urganchkormmash” AJ 100,0 1031,7 1
14 “Ipak Yo‘li” AITB 1791691,1 18147,9 43
15 “Aloqabank” ATV 139,3 58,9 198
16 “Savdogarbank” ATV 43,3 6,5 68
17 “Qishloq qurilish bank” ATB 134,9 24,2 119

18 “Universal bank” JSCB 4932,7 24663,8 105

Jami 5022589,3 281958,2 7 567

Afsuski, bugungi kunda mamlakatimizda aksiyadorlik jamiyatlari tomonidan moliyalashtirishning muhim 
manbai sifatida foydalaniladigan korporativ obligatsiya bozori hajmi Osiyo mintaqa davlatlari orasida eng kam 
ulushga ega bo‘lgan davlatning ko‘rsatkichlariga nisbatan xam bir necha barobar past ekanligini tahlil natijalari 
yaqqol ko‘rsatib turibdi. Mamlakatimizda 2020-yil 1-yanvar holatiga umumiy hisobda 103 ta emitentning 848,9 
mlrd.so‘mlik 164 ta korporativ obligatsiyalari chiqarilgan (2.8-rasm). Shundan 116 tasi to‘liq so‘ndirilgan, 27 tasi 
esa bekor qilingan. Hozirgi vaqtda muomaladagi obligatsiyalar soni 13 ta bo‘lib, ularning umumiy qiymati 488 
milliard so‘mni tashkil etadi.

2019-yilda esa InfinBANKning korporativ obligatsiyalari muomalaga chiqarildi. Obligatsiyalarning chiqari-
lishi bankning mahalliy bank va fond bozoridagi mavqeini mustahkamlash bo‘yicha bank faoliyatidagi yana bir 
muhim bosqich bo‘ldi. Shunday qilib, 2019-yilning fevral oyida O‘zbekiston Respublikasining Kapital bozorini 
rivojlantirish agentligi tomonidan 100000 dona miqdoridagi jami 100 mlrd. so‘mlik milliy valyutada muomalaga 
chiqarilgan “Invest Finance Bank” ATBning korporativ obligatsiyalari chiqarilishi ro‘yxatdan o‘tkazildi.

2.8-rasm: O‘zbekistonda 2010-2019-yillarda korporativ obligatsiya bozorining holati (mln.so‘mda)3

Xalqaro amaliyotdan kelib chiqqan holda, O‘zbekistonda rivojlanayotgan fond bozorining institutsional 
mustahkamlash va funksional rivojlanish sur’ati va sifati ko‘p jihatdan eng ishonchli emitentlar, yirik institutsional 
investorlar va tajribali investitsiya institutlari sifatida ishtirok etadigan bank muassasalarining faoliyatiga bog‘liq. 
O‘zbekistondagi aksariyat tijorat banklarining yangi boshqaruv shakllariga o‘tishi bilan ularning aksiyadorlari va 
menejmenti o‘z faoliyatining turli jabhalari uchun innovatsion rivojlanish dasturlarini moliyalashtirishning ishon-
chli va foyda keltiradigan manbalarini topish muammosiga duch keldi. So‘nggi yillarda ular shuni anglab yetdiki, 
ushbu muammoni hal etadigan eng istiqbolli moliyaviy vositalariga bu O‘zbekiston korporativ sektoriga real 
investitsiyalarni jalb qila oladigan ulushli va qarz qimmatli qog‘ozlarni muomalaga chiqarish hisoblanadi.

Moliyaviy bozorlarning globallashuvi va xalqaro miqyosda o‘sib borishi, moliyaviy va sanoat kapitalining 
yuqori darajadagi integratsiyasiga bo‘lgan dunyo miqyosidagi tendensiya, shuningdek, banklar tomonidan 
xorijiy investorlar nazarida an’anaviy ravishda yuqori mavqega ega bo‘lish korxonalarning ehtiyojlarini qondirish 
uchun investitsiyalarni jalb qilish bo‘yicha faoliyatini jadallashtirishga ta’sir etuvchi asosiy tashqi omillar qatoriga 
kiradi. Milliy fond bozorining innovatsion rivojlanish ehtiyojlarini investitsion qo‘llab-quvvatlash bo‘yicha banklar-
ning faoliyatini kuchaytirishga ta’sir etuvchi ichki omillarning butun majmuasini ikki yirik guruhga ajratish lozim. 
Ulardan birinchisi asosiy vositalarning yuqori darajadagi eskirishi, mahsulotlarning potensial bozorini marketing 
tadqiqotlarining past darajasi, ko‘plab korxonalarda korxonalarning innovatsion rivojlanish strategiyalarining 
yo‘qligi, shuningdek menejerlarning professionalligi va milliy investitsiya va moliyaviy infratuzilmaning rivojlan-
maganligi bilan bog‘liq.

Korxonalarning o‘zlari uzoq muddatli kreditlar, lizing uskunalar yoki ularning qimmatli qog‘ozlarga inves-
titsiyalar ko‘rinishidagi zarur hajmdagi investitsiyalarni jalb qilish muammosini hal qila olmaydilar. Moliyaviy 
institutlarning barcha toifalaridan faqat tijorat banklari kapitallashuv darajasi yuqori, ularning faoliyati yuqori 
darajada diversifikatsiya qilinganligi, hamda zarur bo‘lgan inson va axborot resurslari mavjudligi sababli emitent 
kompaniyalarga yangilash dasturlarini moliyalashtirishda amaliy yordam ko‘rsatishga qodirdirlar. Banklarning 
mamlakat fond bozorini institutsional mustahkamlash uchun lokomotiv rolidagi ishtirokini kuchayishiga olib 
kela digan omillarning ikkinchi guruhi, bank sektorining sanoat va moliyaviy kapitalni yanada integratsiyalashti-
rishga bo‘lgan qiziqishi ortib borayotganligi bilan bog‘liq bo‘lib, ushbu omillarsiz O‘zbekiston iqtisodiyoti xalqaro 
miqyosida munosib o‘rin egallashi qiyin hisoblanadi.

O‘zbekistonda banklarning emitentlik faoliyatini jadallashtirishning asosiy shartlaridan biri - bu o‘zlarining 
emissiya faoliyati ko‘lamining o‘sishi bo‘ldi, bunga O‘zbekiston Respublikasi Markaziy bankining tijorat bankla-
rini kapitallashuv darajasini oshirishga qaratilgan siyosati asos bo‘ldi (2.6-jadval).

2.6-jadvalda, tijorat banklari tomonidan 2015-2019-yillar davomida qo‘shimcha aksiyalar chiqarish orqali 
tijorat banklari ustav kapitalining o‘sish sur’atlarini ko‘rish mumkin. Tahlillar shuni ko‘rsatmoqdaki, so‘nggi 5 yil 
ichida Xalq bankining ustav kapitali 7 baravarga, “Asakabank” ATB - 10 baravarga, «Sanoatqurilishbanki» ATB 
- 3 baravarga, «Mikrokreditbank» ATB - 3,5 baravarga va «Agrobank» ATB - 6 baravarga oshdi.

3 O.Hamdamov va boshqalar. Osiyo mintaqa davlatlarida obligatsiyalar bozorining tahlili//Xalqaro moliya va hisob. – Toshkent, 2020. - 
№ 2. – B. 248-256. – http://interfinance.uz

2.6-jadval: Tijorat banklarining ustav kapitalini oshirishga yo‘naltirilgan mablag‘lar hajmi (mlrd.so‘m)4

№ Bank nomi E’lon qilingan ustav 
kapitali, mlrd.so‘m

Aksiyalarning qo‘shimcha emissiyasi

Jami
Shu jumladan

2015 2016 2017 2018 2019

1. Asakabank 5 683,0 4 972,9 - - 1 582,8 - 3 390,1

2. Xalq banki 2 039,1 1 691,8 54,0 62,0 744,7 436,1 395,0

3. Sanoatqurilishbanki 2 169,2 2 160,9 697,9 697,9 943,3 299,9 -

4. Mikrokreditbank 794,0 706,0 50,0 - 355,0 201,0 100,0

5. Agrobank 2 162,9 1 899,4 54,1 50,0 967,9 827,4 -

Jami 12 848,2 11 431,0 856,0 331,8 4593,7 1764,4 3 885,1

Oxirgi yillar davomida aksariyat banklarning ustav kapitali yopiq obuna yo‘li bilan - qimmatli qog‘ozlarni 
ol dindan ma’lum bo‘lgan, soni cheklangan investorlar orasida ommaviy e’lon bermagan va reklama kompani-
yasi o‘tkazmagan holda joylashtirish orqali Hukumat qarorlari asosida amalga oshirildi. Shuni ta’kidlab o‘tish 
joizki, banklar ustav kapitalining bunday o‘sishi davlat ulushining o‘sishiga olib keldi, bu esa o‘z navbatida ikki-
lamchi fond bozori rivojlanishiga ta’sr etuvchi salbiy omil hisoblanadi.

Banklarning O‘zbekiston qimmatli qog‘ozlar bozorida operatsion faoliyat ko‘lamini kengaytirish uchun zarur 
shart-sharoitlar haqida gapirilganda, 2.9-rasmda ko‘rsatilgan fond bozoridagi tijorat banklarining asososiy uchta 
investitsion afzalliklarini ko‘rsatish lozim.

Banklarning birinchi afzalligi - bu uchinchi shaxslarning xizmatlaridan foydalanish, shuningdek investitsiya 
vositalarini biriktirish va rekombinatsiya qilishda moslashuvchanlikka ega bo‘lgan tegishli boshqaruv nou-xau-
laridan mohirona foydalanish tufayli operatsion ustunlikdir. Bank muassasalarining qimmatli qog‘ozlar bozorida 
muvaffaqiyat qozonishining ikkinchi sharti - bu ularning sheriklari va mijozlariga yaqinligini hisobga olgan holda 
IT-aloqalarni amalga oshirish qobiliyatidir. Banklarning uchinchi afzalligi sifatida, xalqaro bank nazorati stand-
artlarini hisobga olgan holda, ular tomonidan taqdim etilayotgan xizmatlarning yuqori darajadagi egiluvchanligi 
sifatida xizmat qiladi.

2.9-rasm: Tijorat banklarining fond bozoridagi boshqa ishtirokchilarga nisbatan asosiy ustunliklari5

Tijorat banklarining rivojlanayotgan qimmatli qog‘ozlar bozorida eng yirik institutsional investor sifatida 
ishtirok etishiga moyilligi, ularning ko‘pchiligi kapitallashuv darajasi yuqori, uning turli segmentlari holati to‘g‘risida 
kuchli ma’lumot bazalariga, shuningdek, investitsiyalarni boshqarish sohasidagi malakali mutaxassislarga ega 
ekanligi bilan izohlanadi. Raqobatbardoshlikning ana shunday muhim mezonlariga ega bo‘lish O‘zbekiston 
tijorat banklariga respublika korxonalarini innovatsion rivojlantirish dasturlarini moliyalashtirishning keng vosi-
talaridan foydalanish uchun ko‘pgina imkoniyatlar ochadi. Ta’kidlash lozimki, tijorat banklari O‘zbekis  ton fond 
bozorining eng tajribali va investitsiya institutlari hisoblanadi. Yuqoridagilarga qo‘shimcha ravishda, banklarning 
korxonalar uchun xizmatlar ko‘lamini kengaytirish va sifatini yaxshilashga bo‘lgan ehtiyoji, O‘zbekis  ton moliya 
bozorida iqtisodiy jihatdan yanada qulay bo‘lgan moliyaviy tuzilmalar (investitsiya fondlari, sug‘urta) ko‘rinishi-
dagi jiddiy raqobatchilarning paydo bo‘lishi bilan bog‘liq.

4 http://www.cbu.uz/oz/-O‘zbekiston Respublikasi Markaziy bankning ma’lumotlari asosida tayyorlandi.
5 Muallif tomonidan tayyorlandi.

Ta’kidlash joizki, milliy bank tizimi iqtisodiyotning real sektordagi korxonalarni modernizatsiya qilish uchun 
investitsiyalarni qo‘llab-quvvatlash ko‘lamini kengaytirish uchun qimmatli qog‘ozlar potensialidan kam foyda-
lanilmoqda. Natijada ushbu maqsadlar uchun investitsiya resurslarining asosiy qismi korxonalarning o‘z sof 
foydalari, to‘g‘ridan to‘g‘ri xorijiy investitsiyalar va uzoq muddatli bank kreditlari hisobidan shakllantirilmoqda. 
O‘zbekiston Respublikasi Prezidentining 2007-yil 12-iyuldagi PQ-670-sonli «Banklarning kapitallashuv dara-
jasini yanada oshirish va ularning iqtisodiyotni modernizatsiyalash uchun investitsiya jarayonlarida ishtirokini 
kuchaytirish chora-tadbirlari to‘g‘risida»gi Qarori respublikadagi banklar emissiya faolligining o‘sishiga kuchli 
turtki bo‘ldi. Mazkur Qaror asosida O‘zbekiston tijorat banklari yangi chiqarilgan aksiyalar hajmining kamida 
25 foizini «Toshkent» Respublika fond birjasi orqali joylashtirishi lozim edi.

Ushbu holatlarning mavjudligi O‘zbekiston iqtisodiyotining real sektorini innovatsion rivojlantirish ehtiyoj-
lariga yo‘naltirilishi mumkin bo‘lgan banklarning investitsion faoliyatining imkoniyatini qisqartiradi. Shu 
munosa bat bilan bank va aksiyadorlik faoliyatini tartibga soluvchi organlar bank muassasalarini o‘zlarining 
innovatsion rivojlanishi uchun qimmatli qog‘ozlarni moliyalashtirish dasturlari orqali o‘z mablag‘lari va qarz 
mablag‘larini moliyalashtirish vositalaridan foydalanish ko‘lamini oshirish va kengaytirish bo‘yicha ko‘p ishlarni 
amalga oshirishlari lozim.

Shu munosabat bilan bank va aksiyadorlik faoliyatini tartibga soluvchi organlar bank muassasalarini o‘zlari-
ning innovatsion rivojlanishi uchun qimmatli qog‘ozlarni moliyalashtirish dasturlari orqali o‘z mablag‘lari va qarz 
mablag‘larini moliyalashtirish vositalaridan foydalanish ko‘lamini oshirish va kengaytirish bo‘yicha keng ko‘lamli 
ishlarni amalga oshirishlari lozim.

X U L O S A  V A  T A K L I F L A R
Fikrimizcha, aksiyadorlik jamiyatlari tomonidan jalb qilingan moliyaviy resurslardan foydalanishning sama-

radorligini aniqlashda xalqaro metodologiyalardan foydalanish muhim ahamiyat kasb etadi. Bu kabi samara-
dorlik ko‘rsatkichlarini aniqlashda, aksiyadorlik jamiyatlarida tomonidan foydalaniladigan moliyaviy vositaning 
samaradorligini baholash “qarzdorlikka xizmat ko‘rsatish xarajatlari” omilini hisobga oluvchi xarajatlarni kamay-
tirish bilan chambarchas bog‘liq hisoblanadi.

Kapital bozoridan moliyaviy resurslarni jalb qilish amaliyoti o‘ziga xos murakkab, ko‘p omilli jarayon bo‘lib, 
aksiyadorlik jamiyatlari tomonidan jalb qilingan kapitalning o‘rtacha tortilgan qiymati va risk darajasini miqdoriy 
baholash uslublarini joriy etish orqali investitsion loyihalarning iqtisodiy samaradorligini baholashning xalqaro 
uslubiyatini milliy aksiyadorlik jamiyatlari amaliyotiga tadbiq etish imkoniyatlarini oshiradi.

Foydalanilgan adabiyotlar ro‘yxati:
1. http://cbu.uz/oz/statistics/financing/73901/ - O‘zbekiston Respublikasi Markaziy bankining rasmiy veb sayti ma’lumot-

lari asosida tayyorlandi.
2. “Toshkent” RFB ning 2016-2019-y. hisobotlari
3. “Toshkent” RFB ning yillik hisobotlari.
4. O.Hamdamov va boshqalar. Osiyo mintaqa davlatlarida obligatsiyalar bozorining tahlili//Xalqaro moliya va hisob. – 

Toshkent, 2020. - № 2. – B. 248-256. – http://interfinance.uz
5. http://www.cbu.uz/oz/-O‘zbekiston Respublikasi Markaziy bankning ma’lumotlari asosida tayyorlandi.

